
QURILISH CHIZMACHILIGINI O„QITISHDA KOMPYUTER 

DASTURLARINING ROLI VA INNOVATSION YONDASHUVLAR 

Xo'janiyozov Shokir Rustamovich 

UrDU, Arxitektura kafedrasi dotsenti 

Quryozova Guli Behzod qizi 

242-Arxitektura guruhi talabasi 

Annotatsiya 

Mazkur maqolada qurilish chizmachiligini o‗qitish jarayonida zamonaviy 

kompyuter texnologiyalaridan foydalanishning didaktik imkoniyatlari va afzalliklari 

tahlil etiladi. AutoCAD, Revit, 3ds Max kabi dasturlar yordamida kasbiy ta‘lim 

sifatini oshirish, talabalarning muhandislik fikrlashini shakllantirish va amaliy 

ko‗nikmalarini rivojlantirishga xizmat qiluvchi mexanizmlar ochib beriladi. 

Аннотация 

В данной статье анализируются дидактические возможности и 

преимущества использования современных компьютерных технологий в 

процессе обучения строительному черчению. Раскрываются механизмы 

повышения качества профессионального образования с помощью таких 

программ, как AutoCAD, Revit, 3ds Max, формирования инженерного 

мышления и развития практических навыков студентов. 

Annotation 

This article analyzes the didactic potential and advantages of using modern 

computer technologies in the process of teaching construction drafting. It explores 

mechanisms that enhance the quality of vocational education through software like 

AutoCAD, Revit, and 3ds Max, helping to develop students‘ engineering thinking 

and practical skills. 

Kalit so„zlar 

Qurilish chizmachiligi, kompyuter texnologiyalari, AutoCAD, muhandislik 

fikrlash, innovatsion metodlar 

Ключевые слова 

Строительное черчение, компьютерные технологии, AutoCAD, 

инженерное мышление, инновационные методы 

Keywords 

Construction drafting, computer technologies, AutoCAD, engineering thinking, 

innovative methods 

Kirish 

Qurilish chizmalarini o‘qishni bilish uchun oldin ularni chizishni bilish kerak. 

Qurilish chizmalarini chizish mashinasozlik chizmalarini chizishdan bir oz farq qiladi 

va unda asosan ikki xil chiziqdan foydalaniladi. Qirqimga tushgan konturlar asosiy 

tutash chiziqlarda, qolgan konturlar, o‘lcham chiziqlari ingichka tutash chiziqlarda 

сhiziladi. 

Qurilish chizmalariga bino, zavod, fabrika, injenerlik inshootlari kabilarning 

tasvirlari kiradi.   

Qurilish chizmachiligining binolar ( turar joy, maktab, korxona, kasalxona va 

hokazolar) chizmalarini chizishni  o‘rgatadigan bo‘limi arxitektura chizmachiligiga 

kiradi. Shunga ko‘ra arxitektura qurilish chizmalarini chizish va o‘qishni ko‘rib 

chiqamiz.  

Har qanday bino elementlari funksional vazifaga ko‘ra asosiy ikki; ko‘taruvchi  

va to‘suvchi gruppalarga  ajratiladi.Binolarga yuklanish tushishi sababli ularni 

loyihalash paytida nazarda tutiladigan barcha yuklanishlar hisobga  olinadi.  

To‘suvchi konstruksiyalar binoni atmosfera hodisalaridan saqlaydi.Ba‘zi 

konstruksiyalar ayni vaqtda ham ko‘taruvchi, ham to‘suvchi vazifalarini o‘taydi. 

Har bir bino quyidagi asosiy konstruktiv elementlar; poydevor, devor va 

ustunlar, yopmalar, zina, to‘siqlar, tomlar, deraza, eshik va hokazolardan tashkil 

topgan bo‘ladi. 

Bugungi globallashuv va raqamli transformatsiya davrida ta‘lim tizimi oldida 

zamonaviy texnologiyalarni ta‘limga integratsiyalash vazifasi turibdi. Ayniqsa, 

qurilish sohasi uchun kadrlar tayyorlashda chizmachilik fanini o‗qitishdagi 

yondashuvlar tubdan yangilanmoqda. An‘anaviy usullar bilan bir qatorda AutoCAD, 

Revit, 3ds Max kabi dasturlar vositasida maktab, kollej va oliy ta‘lim muassasalarida 

vizual, interaktiv o‗qitish imkoniyati paydo bo‗ldi. Mazkur maqola shu 

imkoniyatlarni chuqur tahlil qiladi hamda o‗quv jarayoniga kompyuter 

texnologiyalarini samarali integratsiyalash mexanizmlarini ko‗rsatib beradi. 

Asosiy qism 

Arxitektura chizmalari – binoning umumiy ko‗rinishi, rejalari, kesimlari va 

fasadlari orqali ifodalanadi.  

Konstruktiv chizmalar – asosiy yuk ko‗taruvchi elementlar: poydevor, 

ustun, rigel, devorlar va plitalar kabi elementlarni tasvirlaydi. 

Muhandislik tarmoqlari chizmalari – elektr, suv ta‘minoti, isitish, 

shamollatish va kanalizatsiya tizimlariga oid chizmalar keltiriladi. 

Qurilish chizmalarining turlari va ularning vazifasi 

Qurilish loyihalarida quyidagi asosiy chizma turlari mavjud: 

Arxitektura chizmalari – binoning tashqi ko‗rinishi, rejalari, kesimlari va 

fasadlarini aks ettiradi. 

Konstruktiv chizmalar – inshootning yuk ko‗taruvchi elementlari 

(fundament, ustun, nurlik, plita) haqida ma‘lumot beradi. (1-rasm) 

Muhandislik tizimlari chizmalari – suv ta‘minoti, elektr ta‘minoti, issiqlik 

va havoni almashtirish tizimlarini ko‗rsatadi. 

Ishchi chizmalar – real qurilish uchun mo‗ljallangan aniq o‗lcham va 

ko‗rsatmalarni o‗z ichiga oladi. 

Bu chizmalar bir-birini to‗ldiradi, va har birining mazmuni boshqa 

chizmalar bilan bog‗liq holda tushunilishi kerak. 

Har bir chizma mustaqil ahamiyat kasb etgan bo‗lsa-da, ular yagona loyiha 

konsepsiyasining turli tomonlarini ochib beradi. Misol uchun, arxitektura rejasida 

ko‗rsatilgan devorlar konstruktiv chizmada yuk ko‗taruvchi elementlar sifatida aks 

ettiriladi. Bu chizmalar o‗rtasidagi tafovutlar yoki noto‗g‗ri muvofiqliklar qurilish 

davomida muammolar keltirib chiqarishi mumkin. 

 

1-rasm  

Chizmalar o‗rtasidagi muvofiqlikni ta‘minlash uchun quyidagi omillarga 

e‘tibor qaratish lozim: 

Koordinatsiya: Loyiha guruhining barcha a‘zolari – arxitektor, muhandis, 

konstruktiv loyihachi – o‗zaro muvofiqlikda ishlashi zarur. 

Yagona o‗lcham va belgilar tizimi: O‗lchov birligining yagona bo‗lishi, belgilar 

va grafik elementlarning standartlashgan bo‗lishi muhimdir. 

Chizmalarni tekshirish va tasdiqlash: Har bir bosqichda chizmalar texnik 

ekspertiza va tasdiqlovdan o‗tishi kerak. 

Qurilish chizmalarini bajarishda nazariy bilimlar yetarli bo‗lmasligi mumkin. 

Shu sababli amaliy tajribalar va metodik yondashuvlar muhim ahamiyatga ega. 

Ayniqsa, yosh loyihachilar va quruvchilar uchun quyidagi tajriba va usullar tavsiya 

etiladi: 

Real loyiha asosida o‗rganish 

Eng samarali usullardan biri – mavjud loyiha hujjatlarini tahlil qilishdir. Bu 

orqali chizmalar o‗rtasidagi bog‗liqliklarni, ularning mazmunini va texnik 

xatoliklarni ko‗rish mumkin. Masalan, binoning 1-qavat rejasini analiz qilib, u bilan 

bog‗liq konstruktiv kesim va fasad chizmalarini solishtirish samarali bo‗ladi. 

AutoCAD dasturi yordamida qatlamlar (layers), bloklar, o‗lchov tizimlari 

orqali chizmalar o‗rtasidagi muvofiqlikni saqlash osonlashadi. Shuningdek, Revit, 

ArchiCAD kabi BIM (Building Information Modeling) dasturlaridan foydalanish 

orqali avtomatik tarzda bog‗langan, dinamik chizmalar yaratish mumkin. 

Chizma bilan real ob‘yektni taqqoslash 

Qurilish maydonida real holatni chizma bilan taqqoslab o‗rganish, loyihaning 

qanchalik aniq va hayotga mos bajarilganini aniqlashga yordam beradi. Bu tajriba 

orqali chizmalarni o‗qish qobiliyati va kuzatuvchanlik ortadi. 

Xatoliklarni tahlil qilish 

Oldingi loyihalardagi texnik xatoliklar, chizmalar o‗rtasidagi mos kelmasliklar 

o‗rganilib, ular kelajakdagi loyihalarda takrorlanmasligi uchun dars sifatida 

ishlatiladi. Masalan, muhandislik chizmasida suv trubasi devordan o‗tishini 

ko‗rsatmay qolish – qurilishda jiddiy muammo tug‗dirishi mumkin. 

Kompyuter texnologiyalarining o‗quv jarayonidagi o‗rni 

Bugungi kunda chizmachilikni o‗qitishda kompyuter dasturlari o‗quvchilarning 

nafaqat bilimlarini, balki amaliy ko‗nikmalarini ham kuchaytiruvchi vositaga 

aylangan. AutoCAD yordamida talabalar binolar, infratuzilma elementlari va boshqa 

qurilish detallari bo‗yicha aniqlik darajasi yuqori bo‗lgan chizmalarni yaratishga 

o‗rganadi. Revit esa binoning butun hayot aylanish davrini, ya‘ni loyiha – qurilish – 

ekspluatatsiya bosqichlarini qamrab olgan modellashtirish tizimini taqdim etadi. 

2 rаsm.  

О‟rtа qаvаtli turаr jоу binоsining 1-qаvаt tаrhi. 

Talabalarni motivatsiyalash va kreativ fikrlashni rivojlantirish 

Kompyuter texnologiyalari vositasida o‗qitish o‗quvchilarni fanlarga 

qiziqtirishda muhim omil hisoblanadi. 3D modellashtirish orqali real qurilish 

ob‘ektlariga yaqin loyihalar ustida ishlash, o‗z fikrini chizma orqali ifodalash, 

muammolarga amaliy yechimlar topishga imkon yaratadi. Bu esa o‗quvchilarni ijodiy 

fikrlashga undaydi. 

O‗qituvchining roli va zamonaviy metodik yondashuvlar 

Kompyuter texnologiyalari o‗qituvchilardan ham yangicha pedagogik 

yondashuvni talab etadi. Endilikda o‗qituvchi faqat bilim beruvchi emas, balki 

fasilitator, loyiha rahbari, texnologik yo‗naltiruvchi rolini bajaradi. Shu sababli, 

pedagoglarning raqamli kompetensiyasini oshirish maqsadida malaka oshirish 

kurslari tashkil etilishi zarur. 

Amaliyotga yo‗naltirilgan o‗quv loyihalari 

Kompyuter yordamida chizmalar tayyorlashni o‗rganish, qurilish sohasidagi 

haqiqiy loyihalarni modellashtirish orqali amalga oshirilmoqda. Bu esa nafaqat 

o‗rgatish, balki o‗rganuvchilarning tanqidiy fikrlashini, texnik savodxonligini ham 

rivojlantiradi. 

Ayniqsa, AutoCAD va Revit dasturlarida o‗rgatilgan loyiha asosida binoning 

elektr ta‘minoti yoki kanalizatsiya tizimini modellashtirish orqali real kasbiy 

faoliyatga tayyorlaniladi. 

 Qurilish chizmalarining o‗zaro bog‗liqligini to‗g‗ri tashkil qilish loyiha 

muvaffaqiyatining kalitidir. Bu bog‗liqliklar quruvchilar uchun tushunarlilikni 

oshiradi, qurilishdagi xatoliklarni kamaytiradi va vaqt hamda resurslar tejalishiga 

xizmat qiladi. Zamonaviy qurilish muhandisligi doimiy ravishda rivojlanayotgan 

sohaga aylangan, shuning uchun chizmalar bilan ishlash madaniyatini doimiy 

takomillashtirib borish zarur. Har bir chizma o‗z o‗rniga ega bo‗lib, ular umumiy 

maqsad – sifatli, xavfsiz va iqtisodiy jihatdan samarali inshoot barpo etishga 

yo‗naltirilgan. Qurilish chizmalarini yaratish va o‗qish – nafaqat texnik ish, balki 

tafakkur va aniqlikni talab qiluvchi ijodiy jarayondir.  

Xulosa 

Xulosa qilib aytganda, qurilish chizmachiligini o‗qitishda kompyuter 

texnologiyalarini joriy etish ta‘lim sifatini yangi bosqichga olib chiqmoqda. 

O‗quvchilar va talabalar real kasb muhiti bilan tanishib, raqamli chizma va 

modellashtirish ko‗nikmalarini egallaydilar. Bu esa ularning mehnat bozorida 

raqobatbardosh bo‗lishiga xizmat qiladi. Zamonaviy o‗qituvchining raqamli 

kompetensiyasi, o‗qitish metodikasining yangiligi va o‗quv dasturlarining texnologik 

integratsiyasi asosiy ustunlik hisoblanadi. Kelgusida ushbu yo‗nalishda ilmiy 

izlanishlar, metodik qo‗llanmalar va raqamli platformalarning kengaytirilishi sohani 

yanada rivojlantirishga xizmat qiladi. 

Annotatsiya 

 Hozirgi kunda O‗zbekiston shaharsozlik sohasida ekologik barqarorlik, 

energiya tejash va aholi uchun qulay turmush muhitini yaratish masalasi davlat 

siyosatining ustuvor yo‗nalishlaridan biriga aylandi. SHu munosabat bilan 

mamlakatimizda innovatsion turar-joy majmualari loyihalash va qurish borasida 

yangi yondashuvlar ishlab chiqilmoqda. Ushbu maqolada Urganch shahrida ―Green 

Block‖ nomli pilot mahallasini loyihalash konsepsiyasi tahlil qilinadi. Loyihada 

energiya samaradorligi, milliy me‘morchilik uslubi va aholi uchun qulaylikni 


